
Questi-online webgunean sortua

Etxeko gastuak kontrolatzeko aplikazioak eta
aholkuak

Zein da zure esperientzia?
Hurrengo ariketan irakurriko duzun erreportajean, gastuak kontrolatzeko teknologiak ematen dizkigun zenbait

aukeraren berri izango duzu. Baina, irakurri aurretik, zure iritzia ezagutu nahi dugu.

Erantzun galdera hauei eta ondoren, aukera baduzu, zure erantzunak taldekoekin komentatu

eta alderatu beraiek emandako erantzunekin.

1. Asteko erosketak egiterakoan, zer egiten duzu dirua aurrezteko? (aurrekontu

bat egin, merkealdietan begiratu, prezioen arteko konparaketa egin..)

2. Dirua aurrezteko  web orrialde eta aplikazio asko dauzkagu. Hauetatik zein

ezagutzen dituzu? Badakizu zertarako diren? carrito.com, Fintonic, precio de la

luz, me cambio.net, saskia, Money Wiz…..

3. Zertarako erabiltzen dituzu? Eta erabiltzen ez badituzu, zertarako balio

beharko lukete, zure ustez? Aukeratu edo zeuk gehitu beste bat.

● Erosketetarako zerrenda egin eta prezioak konparatzeko.

● Bidaia bat egiterakoan, hotelik merkeenak aukeratzeko.

● Zerbitzu hori (telefonia, argindarra, gasa…) ematen duten enpresen tarifen

arteko konparaketa egiteko.  

● Egindako erosketen kontuak eta kontrola eramateko.

● Gastuak aurreikusi eta programatzeko...

Sekuentzia honetan ditugun ohiko gastuetan 
dirua nola aurreztu dezakezun jakin ahalko 
duzu. Gai hori aitzakia hartuta, ataza hauek 
proposatzen dira:
●     Gaian sartzeko, galdera ireki batzuei 

erantzun.
●     Erreportajea irakurri ondoren, egiak eta 

gezurrak antzeman.
●     Zehar estiloa birpasatzeko: bideo-

erreportajea entzun ondoren, testuko 
hutsuneak osatu.

●     Azken ataza: zuk ulertu duzuna ahoz 
kontatzeko prestatu.

Dena egia al da?
Orain, irakurri arretaz erreportajea eta identifikatu emandako baieztapenak egia alagezurra

diren. Ondoren, gezur direnak zuzendu.

GASTUAK KONTROLATZEKO APP-ak
KontsumoBIDE aldizkariko artikulu honetan, aholku interesgarriak emango dizkigute 
gastuak kontrolatzeko.
Gastuak kontrolatu eta etxeko ekonomia babestu ahal izateko gaur egun lagungarriak izan daitezkeen 
aplikazioak garatzen dira. Enpresek kontabilitate-sailak dituzten bezala, gure etxeetan ere 
ezinbestekoa da diru-sarreren eta gastuen kontrola eramatea. Smartphone bat erabiltzen baduzu, zure 
ekonomia hobeto antolatzeko aukera izango duzu aurrekontuak eta finantzak kudeatzeko eta 
kontrolatzeko App-ak deskargatuz. Aplikazio mota horrek dituen funtzionalitateen artean honakoak 
daude: zure gastuak sailkatu, zure jarduera ekonomikoaren estatistikak eta txostenak sortu edota 
aurrezteko planak eta helburuak lantzea.
Jarraian, zuretzat interesgarriak izan daitezkeen 3 aplikazio aurkeztuko dizkizugu, aplikazio horien 
funtzionalitateak, diseinua, erabiltzeko erraztasuna eta abar kontuan izanik. Aplikazio horiek guztiak 
eskura daude Android eta Apple smartphone telefonoetan. Dohainik deskargatu ditzakezu, baina 
baliteke ezaugarri gehigarriren bat ordaintzekoa izatea.
Fintonic
Beren gastuen kontrola izan nahi duten pertsonek gehien erabilitako aplikazioetako bat da Fintonic. 
Aplikazio honek baimena eskatuko dizu zure online banku-kontuarekin sinkronizatzeko, baina ez du 
inolaz ere eragiketetarako sarbiderik izango. Fintonic-ek zure kontuen eta txartelen mugimenduak 
erregistratzen ditu eta grafiko eta txosten ikusgarritan aurkezten dizkizu. Gainera, fakturen, 
komisioen, zorpekoen eta abarren alertak egiten ditu.
Splitwise
Splitwise-ek beste aplikazio batzuek (adibidez Fintonic, Spendee edo Money Wiz) eskaintzen 
dituzten funtzionalitateen antzekoak biltzen ditu. Hala ere, Splitwise-ek bereziki interesgarri 
bihurtzen duen berezitasun bat dauka: gastu komunak egiten direnean zorren kontrola beste pertsona 
batzuekin batera eramatea ahalbidetzen du.
Spendee
Android eta Apple App-en dendetan gehien deskargatutako eta hobekien balioetsitako beste 
aplikazioetako bat da Spendee. Zure gastuen kontrola eramateaz gain, Spendee-rekin hainbat zorro 
sortzeko aukera duzu (oporrak, eskolaz kanpoko jarduerak, aisia, eta abar).
Gastuak murrizteko eta aurrezteko funtsezko aholkuak
Gastuen plangintza egiten hasteko betekizun garrantzitsuenetako bat aurrekontu bat egitea da. 
Zeregin erraza da, nahikoa da familiako diru-sarrerak eta gastuak idaztea bi zutabe desberdinetan. 
Balantzeak beti positiboa izan beharko du. Era berean, oso garrantzitsua da gastuak sailkatzen 
jakitea:
• Nahitaezko gastuak: ordaindu gabe utzi ezin diren gastu finkoak dira (etxebizitzaren alokairua, 
hipoteka edo jabeen erkidegoko kuota, adibidez).
• Beharrezko gastuak: murriztu bai, baina saihestu ezin direnak (garraioa, janaria, hornidurak, eta 
abar).
• Noizbehinkako gastuak: hala badagokio, saihestu daitezkeenak (jatetxeak, alkohola, bidaiak eta 
abar).
Aurrekontuan nahitaezko aurrezkiari lotutako atal batek egon behar du beti. Oro har, beharrezkoak ez 
diren gastuak saihestu, eta ez gastatu ahal duzuna baino gehiago. Bilatu gastuak murrizteko modua 
eta saiatu zor arriskutsurik ez sortzen (adibidez, kontsumorako mailegu pertsonalak, mailegu 
horiengatik oso interes handiak ordaintzen baitira).

Kontsumobide aldizkariko 24. zenbakia. Testu moldatua.

EGIA GEZURRA

App-ak deskargatuta gure etxeko aurrekontuak eta finantzak kudeatu 
ditzakegu.  

App hauen bidez ezin dira gure gastuak sailkatu, ezta jarduera ekonomikoen 
txostenak egin ere.

Erreportajean azaltzen diren aplikazioak dohakoak dira, baina aparteko 
ezaugarriak, beharbada, ordaindu egin beharko dituzu.

Fintonic-ek duen funtzionalitatetako bat da kontuen eta txartelen 
mugimenduak erregistratzen dituela.  

Splitwise aplikazioak gastu konpartituak beti hirugarren pertsona batek 
ordaintzeko sistema sortu du.  

Spendee da dendetan gehien deskargatutako aplikazioa, baina erabiltzaileen 
artean kritika ugari jaso ditu.  

Gastuen plangintza egiteko oso garrantzitsua da aurrekontua egitea eta 
gastuak ondo sailkatzea

Argindarraren fakturak: zer esan dute?
Segidan ikusiko duzun bideoan kaleko jendeari inkesta egin diote ordaintzen dituzten argindarraren 
fakturei buruz, eta bestalde, Goiener enpresako adituak aholkuak emango dizkigu argindarrean dirua 
aurrezteko.
Behean bideoa ikusi duen batek kontatu duena azaltzen da, baina, zenbait zati jartzea ahaztu zaio. Ikusi 
orain bideoa eta ondoren, osatu hutsuneak erantzun zuzena aukeratuta. Erreparatu Goinerreko adituak 
ematen dituen aholkuei eta horiek apuntatu. Azken atazarako ondo etorriko zaizkizu. Ariketa egin 
aurretik, irakurri taulako azalpen eta adibideak.

- OMEN partikula - (e)LA / -(e)N

Aditz trinko edo laguntzailearen aurrean jartzen da, 
eta gaztelaniazko "se dice que/ parece que..." 
adierazteko erabiltzen dugu. Baina, noiz erabili 
behar dugu OMEN partikula?
a) Hiztunak esaten duena besteren bati entzundako 
zerbait denean.
b) Esandakoaz hiztunak ziurtasunik ez duenean.
Ikus adibideak: Argindarraren faktura igo egin 
OMEN dute. Iaz ere faktura horiek % 7 igo OMEN 
ziren (ez dago ziur, baina hori entzun du).

* Hiztuna beste bati entzundakoaz ziur badago, -
(e)la erabiliko du. Adibidez: Entzun dut irakasle 
berria etorriko dela. Esan didate neska depresioak 
jota zegoELA eta hilik aurkitu zutELA.
* Eta noiz erabili behar da -(e)NA?
   * Zalantza dagoen kasuan: Jonek Ane hor 
dagoeN galdetu du. Faktura zenbat ordaintzen 
duzuN galdetu dizugu.
   * Galdetzaileren bat (nor,non, zergatik...) 
erabiltzen dugunean. Badakigu zenbat ordaintzen 
duguN. Esan dizut nori ordaindu dioguN. 

(1) zer entzun dudan

zer entzun dudala

nori elkarrizketatu dioten

(2) ulertzen dutela

ulertzen ote dute

ulertzen al duten

(3) ez duten

ez dutela

ezin dutela

(4) ez badituzte ulertzen

ez dituzten ulertzen

GAUR TELEBISTAN ENTZUN DUT.....

Aizue, gaur badakizue  _______1_________ telebistan? Ba, Euskal Herria zuzenean programan jendeari 
inkesta bat egin diote argindarraren faktura    ________2________ galdetzeko, eta gehienek erantzun 
dute _______3_________     ia ezer ulertzen, ze kontzeptu piloa dagoela eta gehienak   
______4__________ .

Gainera, neska batek esan du argindarraren faktura horiek ordaintzea timoa  _______5_________  , 
alegia, lapur hutsak _______6_________   . Gero, aurkezleak Goienerreko aditu bati galdetu dio ea  
_______7_________   faktura horietan diru pixka bat aurrezteko, eta ________8________    Ba, kontatu 
du lehendabizi ondo begiratu behar dugula ea merkatu libreko tarifak edo merkatu erregulatuan ditugun. 
Eta hortik aurrera, ba, merkatu librean bagaude, ondo ________9________    zein potentzia dugun 
kontratatuta.

Baina, jende askok  ________10________   zein potentzia daukan kontratatuta, eta bai ba, horrela adarra 
oso erraz jotzen digute. Beste batek ez daki ezta zenbat diru  ________11________   ere. Eta bukaeran 
Goinerreko adituak esan du argindar konpainiakoak gure ezjakintasunaz aprobetxatu  
________12________  . Eta aholku bezala, komentatu du fakturak ez zaizkiola inori erakutsi behar, eta 
ez dela ezer sinatu behar. 

ez dituztela ulertzen

(5)iruditzen zaiola

iruditzen zaio

iruditzen zaion

(6)direla

badira

dira

(7) zer egin behar dugu

zer egin behar ditugun

zer egin behar dugun

(8) begiratu behar den

begiratu behar omen dugun

begiratu behar omen da

(9) ez omen dakiela

ez dakitela

ez omen daki

(10) ordaintzen duenik

ordaintzen duen

ordaintzen duela

(11) egiten dira

egiten omen dira

egiten direla

(12) badakizu zer esan duen?

badakizu zer esan du?

ez dakizuela esan duena?

Prestatu kontaketa idatziz
Bideoan entzun duzuna zure lagun batzuei ahoz kontatzeko prestatu behar duzu. Kontuan

hartu behean dituzun datuak eta horiez gain nahi dituzunak gehitu ditzakezu. Eredua aurreko

ariketako testuan daukazu. Ariketa egiteko erabili lehen landu dituzun zehar estiloko egiturak:

-(e)N; -(e)LA, eta OMEN.

Zer esan du kaleko jendeak?

• Gehienek argindarraren fakturak ez dituzte ulertzen eta ez dakite

zenbat ordaintzen duten. (omen)

• Neska batek: faktura horiek timo hutsak dira.

• Emakume batek: faktura horiek oso nahasiak dira, ezin dira

ulertu.

• Konpainia askok iruzur egiten digute. (omen)

Eta Goienerreko adituak?

• Jakin ea bono soziala eskatzeko eskubidea daukagun.

• Begiratu ea gehiegizko potentzia dugun kontratatuta, beharbada jaistea komeni zaigu.

• Argindarrean deskontuak eskaintzen dizkigute baina askotan tranpa hutsak. (OMEN)

• Argiak inoiz saltatu ez badu ziurrenik potentzia gehiegi daukagu kontratatua. Orduan, jaitsi dezakezu pixka

bat potentzia hori.

Idatzi hemen lagunei kontatuko diezuna, eta ondoren, eman irakasleari zuzentzeko. Saiatu

gutxienez 6 lerro idazten.

Zuzenketa-orria

Dena egia al da?

Argindarraren fakturak: zer esan dute?
GAUR TELEBISTAN ENTZUN DUT.....

Aizue, gaur badakizue (zer entzun dudan) telebistan? Ba, Euskal Herria zuzenean programan

jendeari inkesta bat egin diote argindarraren faktura (ulertzen al duten) galdetzeko, eta

gehienek erantzun dute (ez dutela) ia ezer ulertzen, ze kontzeptu piloa dagoela eta gehienak 

(ez dituztela ulertzen).

Gainera, neska batek esan du argindarraren faktura horiek ordaintzea timoa (iruditzen zaiola),

alegia, lapur hutsak (direla). Gero, aurkezleak Goienerreko aditu bati galdetu dio ea (zer egin

behar dugun) faktura horietan diru pixka bat aurrezteko, eta (badakizu zer esan duen?) Ba,

kontatu du lehendabizi ondo begiratu behar dugula ea merkatu libreko tarifak edo merkatu

erregulatuan ditugun. Eta hortik aurrera, ba, merkatu librean bagaude, ondo (begiratu behar

omen da) zein potentzia dugun kontratatuta.

Baina, jende askok (ez omen daki) zein potentzia daukan kontratatuta, eta bai ba, horrela

EGIA GEZURR
A

App-ak deskargatuta gure etxeko aurrekontuak eta finantzak kudeatu 
ditzakegu.  

App hauen bidez ezin dira gure gastuak sailkatu, ezta jarduera 
ekonomikoen txostenak egin ere.

Erreportajean azaltzen diren aplikazioak dohakoak dira, baina 
aparteko ezaugarriak, beharbada, ordaindu egin beharko dituzu.

Fintonic-ek duen funtzionalitatetako bat da kontuen eta txartelen 
mugimenduak erregistratzen dituela.  

Splitwise aplikazioak gastu konpartituak beti hirugarren pertsona 
batek ordaintzeko sistema sortu du.  

Spendee da dendetan gehien deskargatutako aplikazioa, baina 
erabiltzaileen artean kritika ugari jaso ditu.  

Gastuen plangintza egiteko oso garrantzitsua da aurrekontua egitea 
eta gastuak ondo sailkatzea

adarra oso erraz jotzen digute. Beste batek ez daki ezta zenbat diru (ordaintzen duen) ere. Eta

bukaeran Goinerreko adituak esan du argindar konpainiakoak gure ezjakintasunaz aprobetxatu 

(egiten direla). Eta aholku bezala, komentatu du fakturak ez zaizkiola inori erakutsi behar, eta

ez dela ezer sinatu behar.

